
Ceist le haghaidh freagra ó bhéal O-000039/2018 
ar an gCoimisiún 
Rule 128 
Elissavet Vozemberg-Vrionidi 
thar ceann an Ghrúpa PPE  

Ábhar: Sárú ar chearta an duine agus ar an smacht reachta i gcás bheirt saighdiúirí Ghréagacha 
a gabhadh agus a coinníodh sa Tuirc 

An 1 Márta 2018, ar an teorainn idir an Ghréig agus an Tuirc i gceantar Evros, rinne fórsaí míleata de 
chuid na Tuirce beirt saighdiúirí Ghréagacha a ghabháil agus an líomhain á déanamh ina leith go 
raibh siad tar éis dul isteach go neamhdhleathach ar chríoch na Tuirce. 

Tá an cás seo ag éirí go tapa ina ghéarchéim, áfach, ar an ábhar nach bhfuil sé réitithe go fóill trí 
bhealaí riaracháin mar a rinneadh arís agus arís eile roimhe seo. Tá an bheirt saighdiúirí Ghréagacha 
i ngéibheann i bpríosúin ardslándála gan aon díotálacha cinnte, agus tá an toradh fós neamhchinnte 
toisc go bhfuil diúltaithe ag údaráis na Tuirce d’iarraidh ón nGréig ar a scaoileadh saor. 

Ós rud é, agus an iarracht gan rath ar coup sa Tuirc i mí Iúil 2016 á húsáid mar chúinse aige, go 
bhfuil staid éigeandála fós i bhfeidhm ag Rialtas na Tuirce dhá bhliain níos faide anonn agus ar an 
mbealach sin, go bhfuil dlisteanacht á tabhairt d’aon bheart chun deireadh a chur leis an smacht 
reachta agus le hurraim do chearta an duine, nithe ar bunbhrí an daonlathais iad agus atá mar 
bhunchloch ag AE, an féidir leis an gCoimisiún freagairt a thabhairt ar an méid seo a leanas: 

An gcreideann sé go bhfuil an bealach ina bhfuil an Tuirc ag déileáil leis an gcás go dtí seo i 
gcomhréir leis an dlí idirnáisiúnta agus an dlí Eorpach, agus i gcomhréir le dea-chaidreamh 
comharsanachta, nithe a bhfuil sé ina cheangal ar an Tuirc, mar thír is iarrthóir, urraim a thabhairt 
dóibh? 

Ós rud é go mbaineann an cás le Ballstát AE agus le teorainneacha AE, an bhfuil sé beartaithe aige 
idirghabháil a dhéanamh chun a áirithiú go bhfillfidh na saighdiúirí Gréagacha láithreach, mar a 
éileofaí i gcomhthéacs dea-chaidreamh comharsanachta agus meas frithpháirteach? 

